
Honako hau da atal bakoitzaren edukia: 

 I. LABURPENA 

Probaren item bakoitza zein motatakoa den, zein duen erantzun zuzena, lor daitekeen 

gehieneko puntuaketa, dagozkion oinarrizko jakintza, konpetentzia espezifikoa eta 

ebaluatutako prozesua taula batean bildu dira. 

 

 II. ZUZENDU BEHARREKO GALDERAK 

Zuzendu beharreko item bakoitzaren erantzuna eta zuzentzeko eta kalifikatzeko 

irizpideak.  

Eranskinetan zuzenketa egiteko jarraibideak (A, B eta C) eta hainbat adibide eta beren 

zuzenketak (D) atxiki dira.  

 

 III. IRAKURKETA PROZESUAK 

Irakurketa prozesuak, itemaren erantzunaren mota eta testu mota.  

 

 IV. KOADERNOA SOLUZIOEKIN 

Ikasleari emandako liburuxka bera, item bakoitzaren erantzuna nabarmendu delarik. 

I. LABURPENA 

Euskarazo hizkuntza gaitasuna frogak 27 item ditu. Horietako zazpi zuzendu eta kalifikatu 

behar dira. Honako hauek dira: 

1, 5, 6, 10, 16, 18 eta 27 

Item bakoitzari buruzko informazioa taula honetan bildu da:  

 

  

Atala Itema  
Itema 
mota 

Erantzun 
zuzena 

Gehieneko 
puntuazioa 

Konpetentzia 
espezifikoa 

Oinarrizko 
jakintza 

Ebaluatutako 
prozesua 

 
Irakurmena 

1. testua 
 

Alizia 
herrialde 

miresgarrian 
 
- Jarraitua 
- Narrazioa 
- Ipuina 

1 
Erdi-

eraikia 
Ikus II. 
atala 

1 KE 4 / KE 8 B3.4 Aurkitzea 

2 Itxia D 1 KE 4 / KE 8 B3.4 Aurkitzea 

3 Itxia D 1 KE 4 / KE 8 B3.4 Interpretatzea 

4 Itxia B 1 KE 4 / KE 8 B3.4 Interpretatzea 

5 
Erdi-

eraikia 
Ikus II. 
atala 

1 KE 4 / KE 8 B3.4 Aurkitzea 

6 
Erdi-

eraikia 
Ikus II. 
atala 

1 KE 4 / KE 8 B3.4 Ulermen globala 

7 Itxia C 1 KE 4/ KE 9/ KE 8 B1.1/  B3.4 Hausnartzea 

8 Itxia D 1 KE 4 / KE 8 
B3.4/ D2 / 

D3 
Hausnartzea 

9 Itxia B 1 KE 4 / KE 8 B3.4 Interpretatzea 

Irakurmena 
2. testua 

 
Segapoto. 
Txinako 

emakumeen 
hizkuntza. 

Silaba 
batengatik. 

 

- Testu –
multzoa: 
Albiste mixtoa 
Albiste mixtoa 
Poema 
 
 

10 
Erdi-

eraikia 
Ikus II. 
atala 

1 KE 4 B3.4 Aurkitzea 

11 Itxia D 1 KE 4 B3.4/ B1.1. Hausnartzea 

12 Itxia B 1 KE 4 B3.4 Interpretatzea 

13 Itxia A 1 KE 4 B3.4 Interpretatzea 

14 Itxia C 1 KE 4 B3.4 Interpretatzea 

15 Itxia B 1 KE 4 / KE 9 D3/ D2/ B4.1 Interpretatzea 

16 
Erdi-

eraikia 
Ikus II. 
atala 

1 KE 4 / KE 9 D2/ D3/ D5 Hausnartzea 

17 Itxia B 1 KE 4 / KE 9 
D5 / D2/ D3/ 
B2.4/ B3.4  

Hausnartzea 

18 Itxia 
Ikus II. 
atala 

2 
KE 4 / KE 6 /  

KE 9 
D5/ D2/  

B3.4 
Hausnartzea 

19 Itxia  C 1 
KE 4 / KE 6 /  

KE 9 
B3.4/ B2.1/ 

B2.4 
Interpretatzea 

Irakurmena 
3. testua 

 
Piriniotako V. 

mikroipuin 
lehiaketa 

 
- Etena 
- Azalpena 
- Jarraibideak 

20 Itxia D 1 KE 4 B3.4 Aurkitzea 

21 Itxia B 1 KE 4 B3.4 Aurkitzea 

22 Itxia D 1 KE 4 B3.4 Interpretatzea 

23 Itxia D 1 KE 4 B3.4 Aurkitzea 

24 Itxia C 1 KE 4 B3.4 Interpretatzea 

25 Itxia C 1 KE 4 B2.1 Hausnartzea 

26 Itxia B 1 KE 4 B3.4 Interpretatzea 

Idazmena 27 Irekia 
Ikus II. 
atala 

10 KE 5/ KE 9  
B3.5./ B4/ 

B2/ D7 
Idazmena 

II. ZUZENDU BEHARREKO GALDERAK 

Atal honetan zuzendu beharreko zazpi itemen ebazpena (hala dagokionean) zein zuzentzeko 

eta kalifikatzeko irizpideak agertzen dira. Ekoizpen idatziari dagokionez, eredu gisa bost 

adibide eta beren zuzenketak atxiki dira.  

Zuzendu eta kalifikatu beharreko galderak hauek dira: 

1, 5, 6, 10, 16, 18 eta 27 

------------------------------------------------------------------------------ 

1. Zein da lehenengo kapituluaren izenburua? 

  

 Zuzentzeko eta kalifikatzeko irizpideak 

Puntuazioa Erantzuna/k 

1 “Untxi-gordelekuan behera”. 

0 Beste erantzun batzuk. 

 

5. Alizia untxiaren atzetik zihoala, non sartu zen? 

  

 Zuzentzeko eta kalifikatzeko irizpideak 

Puntuazioa Erantzuna/k 

1 Untxi-gordelekuan. 

0 Beste erantzun batzuk. 

 

6. Ekintzak antolatu: 

 

6 Adar eta hosto meta baten gainera erori zen.  

1 Behera begiratzen eta nora zihoan jakiten saiatu zen.  

3 Pote bat hartu zuen apal batetik.  

2 Putzuko paretetara begiratu zuen.  

5 Loguratuta sentitu zen.  

4 Potea apal batean utzi zuen.  

 

 Zuzentzeko eta kalifikatzeko irizpideak 

Puntuazioa Erantzuna/k 

1 Erantzun guztiak zuzenak: 6, 1, 3, 2, 5, 4. 

0 Beste erantzun batzuk. 

 

10. Nor da Ion Lizarazu? 

 

 Zuzentzeko eta kalifikatzeko irizpideak 

Puntuazioa Erantzuna/k 

1 Segapoto aplikazioaren egilea. 

0 Beste erantzun batzuk. 

16. Hitzen arteko marrak zer irudikatzen du? 

  

Zuzentzeko eta kalifikatzeko irizpideak 
Puntuazioa Erantzuna/k 

1 “Silaben banaketa” edo antzeko erantzuna. 

0 Beste erantzun batzuk. 

 

18. Baieztapen hauek egia ala gezurra diren esan: 
 

 E G 

A. Hiru testuetan errima garrantzitsua da.  x 

B. Hiru testuetan silaba hitz gakoa da. x  

C. Hiru testuek bertsoekin zerikusia dute.  x 

D. Silabak eta sinboloak daude hiru testuetan.  x 

E. Hiru testuek sormenarekin nolabaiteko erlazioa badute. x  

 

Zuzenketarako irizpideak 

Puntuazioa eta erantzunak 

Ondo erantzun den galderako, 0.4 puntu (beraz, gehienez, 2 puntu) 

 

27. Ekoizpen idatzia. 

Pirinioetako V. Mikroipuin Lehiaketaren sari banaketa izan da eta egunkarian ospakizun honen 

berri eman duzu. Helburua: sari banaketa honen ospakizunaren berri ematen duen albiste bat 

idaztea. 

Idatzi behar duzun testuaren ezaugarriak: 

Gaia: Pirinioetako V. Mikroipuin Lehiaketaren sari banaketaren ospakizunaren berri ematea.  

 Albistearen egitura (Titularra, Azpititularra eta Gorputza). 

 Gertakarien berri eman behar duzu, non, noiz, nork, nor, zergatik (eta sarri nola) galderei 

erantzunez. 

 Gorputza garatzeko galdera lagungarriak: 

1. Nork banatu zituen sariak? 

2. Zer sari irabazi zituzten eta nor izan ziren irabazleak? 

3. Ospakizunaren nondik-norakoak. Sari banaketaz gain, zer gehiago egon zen? Zer   

gertatu zen? Nola amaitu zen ospakizuna? 

 

Ez ahaztu: 

 Egunkarian argitaratuko den albistea dela kontuan hartuta, erabili hizkuntza-erregistro egokia.  

 Hitz kopurua: 150, gutxi gorabehera. 

 

Kontuan hartu nola sortu behar duzun testua: 

1. Pentsatu hasierako planteamendua (derrigorrezkoa). 

2. Prestatu zirriborroa (derrigorrezkoa). 

3. Idatzi behin betiko testua (derrigorrezkoa). 

Ekoizpen idatzia: A. ERANSKINA 

Atala Irizpidea Adierazleak 
  Ez 

0 
Partzialki 

0.5 
Bai  
1 

P
L

A
N

G
IN

T
Z

A
 

1. Zirriborroa 

- Ideiak antolatzeko prozeduraren bat erabiltzen 
du. 

- Bi zatiak erabiltzen ditu. 

- Behin betiko testuak zirriborroa hobetzen du. 

   

Z
U

Z
E

N
T

A
S

U
N

A
 

2. Aurkezpena 
- Letra argiz idazten du, okertu gabe eta marjinak 

utziz.  

- Testua paragrafotan egituratzen du. 

   

3. Ortografia - Ortografia-falta bakoitza 0,2 deskontua. 
 

4. Zuzentasun 
gramatikala 

- Ez du akats morfosintaktikorik egiten. 

- Komunztadura eta arau gramatikalak ongi 
betetzen ditu. 

- Perpaus aberatsak erabiltzen ditu. 

   

E
G

O
K

IT
A

S
U

N
A

 E
T

A
 K

O
H

E
R

E
N

T
Z

IA
 

5. Eskatutako 
zereginarekin 
bat dator eta 
eskakizunak 
bete ditu.  

- Ikasleak eskatutako informazioa ematen  du 

(albistearen helburua, nork banatu dituen sariak 

eta nor izan diren irabazleak). 

- Albistea beste informazio bat gaineratuz garatu 

du: nola ospatu zen ospakizuna, zer gertatu zen, 

edo beste edozein gauza aipatuz garatzen du 

testua. 

   

6. Hiztegiaren 
aberastasuna 

- Erabili duen hiztegia ez da errepikakorra, 

aberatsa eta egokia da. Erdal kutsu gutxikoa, 

gainera. 

   

7. Egokitasuna 
(testu 
motarekiko) 

- Albiste testuaren ezaugarriak betetzen ditu: 

titulua, azpititulua, gorputza. 

- Albistean 5 galderen erantzuna agertzen da: 

zer, nor, noiz, non eta zergatik. 

- Testua hizkuntza-erregistro egokian idatzita 

dago, hartzaileari egokitua eta testuingurua 

kontuan izanda. Hizkuntza neutroa da eta 

lagunarteko adierazpenak baztertzen dira. 

   

8. Egitura 
argia, 
informazioaren 
progresio 
egokia 

- Ideiak paragrafoka antolatzen ditu. 

- Eskatutako testu motaren egitura errespetatzen 

du. 

- Informazioaren garapena modu logikoan egiten 

du, kontraesanik eta alferrikako errepikapenik 

gabe. 

   

K
O

H
E

S
IO

A
 

9. Lotura, 
erreferentea 
mantenduz 

- Testu antolatzaile eta lokailu egokiak erabiltzen 

ditu. 

- Erreferentzia mekanismoak zuzen baliatzen 

ditu. 

   

10.- Puntuazio-
markak 

Puntuak erabiltzean egindako akats bakoitzak 0,2 

penalizatzen du. 

Komak edo puntu eta komak erabiltzean egindako 
akats bakoitzak 0,1 penalizatzen du. 

 

 
OSOTARA  

/10 

Ekoizpen idatzia: B. ERANSKINA 

DBH 2. mailako diagnostiko probetan iruditu zaigu gida bat baliagarria izaten ahal dela 

zuzenketak errazteko. Pilotaje zehatza egin ondoren, idazmenaren formatua eta jarraibide hauek 

arretaz berrikusi dira. Lehenik eta behin, atal bakoitzaren azalpena emanen dugu. Jarraian, C 

eranskinean, oraindik ere zalantzarik badago, taula orientagarri bat egin da puntuazio maila 

zehatz bakoitzaren deskribapenarekin. 

Ikasleek albiste bat idatzi behar dute, baldintza batzuk nahitaez betez. 10 puntuen gaineko 

ebaluazio-matrizea aukeratu da azken balantzea errazteko, uste baitugu hori dela irakasleak 

ohituta egon ohi diren zenbakizko erreferentzia. 

PLANIFIKAZIOA 

1. PLANIFIKAZIORAKO TARTEEN ERABILERA: lehenengo tartea ideiak eta hitz solteak 

jartzeko da, eta bigarrena, zabalagoa, zirriborro bat idazteko. Egokiena zirriborroa eta behin 

betikoaren arteko aldaketak egiaztatzea litzateke, baina ikasle batzuk planifikazio prozesuarekin 

ohituta ez daudenez, malguak eta irekiak izaten ahal gara zati honen balorazioan. 

ZUZENKETA 

2. AURKEZPENA: oro har txukuntasun itxura izatea baldintza garrantzitsua da edozein idazki 

eta edozein lan akademiko aurkezteko. DBHko 2. mailako ikasle gehienek bereganatuta dute 

gaitasun hori; beraz, bereziki baloratuko dugu paragrafoen arteko tarteak uztea, letra argia izatea 

eta urratu gehiegirik ez egotea, aldez aurretik zirriborro bat egin ahal izan dutelako. 

3. ORTOGRAFIA: ortografia akats bakoitzeko 0,2 jaitsiko da. 

4. ZUZENKETA GRAMATIKALA: DBHko 2. mailako ikasleek behar bezala erabili behar dituzte   

“Nor-nori-nork” aditz-sistema eta ergatibo kasua.  Espero izatekoa da “ari izan” egitura behar 

bezala erabiltzea. Perpausen aberastasuna baloratuko da: baldintza hipotetikoa, ahalera, 

menpeko perpausak (kontzesiboak, denborazkoak, helburuzkoak, kausalak, …) 

Era berean, ikasleek sortutako kalkoak ez erabiltzea zaindu beharko dugu, hau da, gaztelaniazko 

adierazpenak ez erabiltzea. 

 

KOHERENTZIA ETA EGOKITASUNA:   

5. ESKATUTAKO ZEREGINAREKIN BAT DATOR ETA ESKAKIZUNAK BETE DITU: 

eskakizunen koadroan dauden puntuak agertzen dira. Gaiari lotu zaio eta albistea osatzeko 

eskatzen zaion informazio guztia eman du eta helburua bete du.  

6. HIZTEGIAREN ABERASTASUNA: hiztegiak askotarikoa izan behar du, errepikapenak eta 

kalko lexikalak baztertuz. Testuaren erregistroari egokitua. 

7. EGOKITASUNA: albiste testuaren ezaugarriak kontuan hartuz sortu da testua. Horrela, 

titularra, azpititularra eta gorputza garatzen dira. Honezaz gain, albisteek behar dituzten 5 

galderei erantzuten zaie (noiz, non, zer, nor eta zergatik; nola ere ager daiteke). Hizkuntz 

erregistro egokia erabiltzen da: neutroa da eta lagunarteko adierazpenak baztertzen dira.  

8. KOHERENTZIA: testuak egitura argia izan behar du eta gaia nahiz ideiak progresio egokian 

garatu behar dira. Kasu zehatz honetan, albistearen egiturak guztiz zehaztuta egon behar badu 

ere, originaltasun pixka bat egon daiteke ospakizunaren nondik-norakoak kontatzen dituztenean. 

Ideiak hainbat paragrafotan banatu behar ditu, nahiz eta albistea izan, kontuz ibili behar du 

informazioa ez errepikatzeko…  

 

KOHESIOA 

9. KOHESIOA. LOTURA ETA ERREFERENTEA MANTENTZEA: atal honetan lokailuen edo 

testu-antolatzaileen erabilera baloratuko dugu. Testuaren luzerak eta izaerak ez dute ematen 

lokailu asko sartzeko, baina testu-antolatzaileren bat beharrezkoa da, edo marratxoak edo beste 

marka batzuk erabili behar dira, adibidez. Halaber, begiratuko dugu erreferentea mantentzeko 

orduan ez dagoela arazorik, ez dela justifikaziorik gabeko omisiorik edo gehiegizko errepikapenik 

egin. Horretarako, DBHko 2. mailako ikasleek gai izan behar dute kohesio baliabide errazak 

erabiltzeko: elipsia, sinonimoak, izenordainen bat, baita substantibazioren bat ere. Testuaren 

kohesioa aditzen korrelazio zuzenaren araberakoa ere izanen da. Hiru alderdi horietan akats 

asko egin badira atal honetan zero puntu ematea ekarriko luke. 

10. PUNTUAZIOA: irizpide zehatz batzuk eman dira zuzenketa errazteko. 

 

 Idatzizko Produzkzioaren zuzenketarako eta ondorengo lanerako, hurrengo testua kontsultatzea 
gomendatzen da: komunikazio gaitasuna: testu idatzien ekoizpena. Zuzenketarako orientabideak. 
Ebaluazio diagnostikoa. Derrigorrezko Bigarren  Hezkuntza. Hezkuntzako Ikuskapen Koadernoak. 
Nafarroako Gobernua. 2008. 

https://www.educacion.navarra.es/documents/713364/714655/dbh7.pdf/a303e59a-2a9a-

46e6-a481-0a221f4b4dac 

https://www.educacion.navarra.es/documents/713364/714655/dbh7.pdf/a303e59a-2a9a-46e6-a481-0a221f4b4dac
https://www.educacion.navarra.es/documents/713364/714655/dbh7.pdf/a303e59a-2a9a-46e6-a481-0a221f4b4dac

Ekoizpen idatzia: C. ERANSKINA 

Deskriptoreen taula, mailen arabera. Orientabide moduan erabiltzeko 
 

 0 puntu 0,5 puntu 1 puntu 

1. Plangintza 

Ez ditu bi zatiak erabili, ez 

du ezer egin. 

Bi zatiak erabili ditu, edo 

bietako bat bakarrik, 

baina ez ditu behar 

bezala garatu. 

Bi zatiak erabili ditu, 

eta nabarmen hobea 

da behin betiko testua. 

2. Aurkezpena  

Urratu gehiegi daude, ez 

dago marjinarik, letra ez 

da ulertzen, ez dago 

paragrafoen arteko tarte 

argirik… 

Urratu bat edo beste, 

letra ez hain argia, 

marjinak eta 

paragrafoen tarteak ez 

dira guztiz egokiak. Oro 

har hobetu daiteke. 

Letra argia da, 

marjinak utzi ditu, 

paragrafoak argi 

bereizi ditu, oro har 

txukuntasunaren 

itxura. 

3. Ortografia Ortografiako akats bakoitzak 0.2 penalizatzen du. 

4. Zuzentasun 
gramatikala 

Akats ugari daude, eta hori 

ez da DBHko 2. mailarekin 

bateragarria, eta horrek 

komunikazioa ere 

eragozten du.  

 

Ergatiboa gaizki 

erabiltzeak zaildu egiten 

du igorleari edo 

hartzaileari buruz ari ote 

den jakitea, indikatiboa ez 

du menperatzen, 

etengabe gaizki erabili du 

eta gaztelaniazko kalko 

asko daude.  

Akats errepikatuak 

daude, oraindik ez du 

ongi menderatzen 

ergatiboaren erabilera, 

baina mezua ulertu 

egiten da. 

Ez dago akatsik edo, 

baldin badaude, 

egitura oso 

konplexuetan 

gertatzen dira. 

Aberastasuna 

erakusten du zenbait 

egituretan.  

5. Eskatutako 
zeregina 
 

Ez ditu bete eskatzen 

diren jarraibideak. 

Eskakizunetako batzuk 

bete ditu, baina ez 

guztiak. 

Eskakizun guztiak bete 

ditu (sari banatzile eta 

saridunak, 

ospakizunaren nondik 

norakoak, …). 

6. Lexikoa 

Hiztegia pobrea eta 

errepikakorra da edo 

hitzak gaztelaniaz idazten 

ditu. 

Hiztegia apur bat erraza 

eta errepikakorra da. 

Askotariko hiztegia 

erabiltzen du. 

7. Egokitasuna  

Ez ditu albistearen 

ezaugarriak aplikatzen. 

 

 

Erregistroa ez da neutroa. 

 

Alderdi hauetakoren 

batek huts egiten du: 

-Titularra, azpititularra 

eta gorputza garatzen 

dira.  

-Albisteek behar dituzten 

5 galderei erantzuten 

zaie (noiz, non, zer, nor 

Titularra, azpititularra 

eta gorputza garatzen 

dira. Honezaz gain, 

albisteek behar 

dituzten 5 galderei 

erantzuten zaie (noiz, 

non, zer, nor eta 

zergatik; nola ere ager 

daiteke). 

 eta zergatik; nola ere 

ager daiteke). 

Erregistroa ez da guztiz 

neutroa. 

Erregistro egokia: 

Hizkuntza neutroa 

erabiltzen du. 

8.Egitura argia, 
informazioaren 
progresio egokia 
 

Testua ez da koherentea, 

zentzurik gabeko jauziak 

daude, kontatutakoaren 

bilakaerak ez du haririk, 

eta, beraz, ez dago 

gaiaren garapen egokia, 

ezta egitura argia ere.  

Egitura argia ikusten da, 

baina jauzi batzuk daude 

edukian, edo ez du 

gaiaren garapen ona 

lortu; izan ere, 

imajinatutako istorioaren 

sarrera bortxatua da, ez 

dago lotuta, bat-bateko 

jauzi bat dago, ez dirudi 

testu bereko zati bat 

denik,...  

Testua koherentea da, 

asmatu egin du istorioa 

imajinatzen, eta 

zentzuz amaitu du. 

Beraz, gaiaren 

garapen ona dago eta 

egitura argia ikusten 

da. Kontatutako 

guztiak lotura du eta 

bilakaera logikoa da.  

9. Lotura eta 
erreferentea 
mantentzea 
 

Ez da argi geratzen 

erreferentea, omisioak eta 

errepikapenak, lokailuen 

eta kohesio baliabideen 

erabateko gabezia. 

Akatsak denboren 

korrelazioan. 

Batzuetan, erreferentea 

galtzen da. Lokailu oso 

sinpleak, zenbait 

errepikapen. 

Lokailuak eta kohesio 

baliabideak 

(sinonimoak, 

izenordainak…) erabili 

ditu; horrela, ideiak 

ongi lotuta daude eta 

erreferentea 

mantentzea lortu du.  

10. Puntuazioa 

Puntuak erabiltzean egindako akats bakoitzak 0,2 penalizatzen du. 

Komak edo puntu eta komak erabiltzean egindako akats bakoitzak 0,1 

penalizatzen du. 

Ekoizpen idatzia: D. ERANSKINA 

Jarraian, aurrez azaldutako irizpideen arabera zuzendutako bost adibide atxiki dira. Idazlan 

bakoitzari eman zaizkion puntuazioez gain, zuzenketen deskripzio zehatzak ageri dira. 

1. adibidea: 

1. adibidea 
P

L
A

N
G

. 

1. Zirriborroa 

- Ideiak antolatzeko prozeduraren bat erabiltzen du. 

- Bi zatiak erabiltzen ditu. 

- Behin betiko testuak zirriborroa hobetzen du. 

1 

Z
U

Z
E

N
T

A
S

U
N

A
 

2. Aurkezpena 

- Letra argiz idazten du. 

- Marginak ez dira egokiak 

- Testua paragrafotan egituratzen du. 

1 

3. Ortografia 
- Ortografia akats ugari ageri dira: “oberena/hoberena”, 

“idatxita/idatzita”, “itz/hitz”, “ahu/hau” eta abar. 
0 

4. Zuzentasun 
gramatikala 

- Ergatibozko akats ugari daude komunikazioa eragozten dutenak 
“Egiten zuen(ak) ipuin oberena” “idazlearen ipuna(k) kontatzen 
digu” 

- Aditza eta subjetuaren arteko numero arazoak. Komunztadura 
“100€ irabazi zuen (zituen)” 

- Nor-nori-nork arazoak: “bigarena opari ematen dio / bigarrenari 
opari bat eman diote” “Niri asko gustatu egin dit”. 
“ipuinak 100 hitz daka/dauzka” 

- Aditzak lotuta idatziak: “pasaden/ pasa den”, “parteartu/parte 
hartu” 

0 

E
G

O
K

IT
A

S
U

N
A

 E
T

A
 K

O
H

E
R

E
N

T
Z

IA
 

5. Eskatutako 
zereginarekin 
bat dator eta 
eskakizunak 
bete ditu.  

- Ikasleak eskatutako informazioa ematen  du. Ez du aipatu nork 

banatu dituen sariak. 

- Ez du albistea beste informazio bat gaineratuz garatu: ospakizuna, 

zer gertatu zen, edo beste edozein gauza aipatuz.  

0,5 

6. Hiztegiaren 
aberastasuna 

- Erabili duen hiztegia pobrea da, errepikakorra. Idazlana egiteko 

erabili behar zuen testuaren hitzak erabiltzen ditu gehien bat 

kopiatuta. 

- Egitura sinpleak edo errazegiak erabiltzen ditu 

-  Erdal kutsua ere ageri da esalmoldeetan: “bigarren postuan 

geratu dena” gutxikoa, gainera. 

0 

7. Egokitasuna 
(testu 
motarekiko) 

- Albiste testuaren ezaugarriak betetzen ditu: titulua, azpititulua, 

gorputza. 

- Albistean 5 galdera guztiak ez ditu erabiltzen: zer, nor, noiz, non 

bai, baina zergatik ez. 

- Hizkuntza ez da guztiz neutroa da eta lagunarteko adierazpenak 

erabiltzen dira. “Txalo andi bat Nafarroako Gobernurako” “Eta 

beste txalo bat Orreagako udalari” 

0,5 

8. Egitura argia, 
informazioaren 
progresio egokia 

- Informazioaren garapena ez dago modu logikoan, errepikapenak 

daude eta erreferentea galtzen da. Informazioak ez dauka 

progresio egokirik. Ideiak nahastuta ageria dira. 

0 

K
O

H
E

S
IO

A
 

9. Lotura, 
erreferentea 
mantenduz 

- Ideiak ez dira argi garatzen, lokailuen eta kohesio baliabideak ez 

dira ageri, irakurketa zail bihurtzen du. 

- Erreferentzia galdu egoten da. 

0 

10. Puntuazio-
markak 

- Komak eta puntuak falta dira. Adibideak: “…oso ongi idatxita (.) 

Niri asko…”; “Oierrek deitzen da (,) 16 urte ditu eta…”; “…laguntza 

heman digutelako, (.) Txalo Andi bat…” 
0,4 

 
OSOTARA  3,4 /10 

2. adibidea: 

2. adibidea 
P

L
A

N
G

I.
 

1. Zirriborroa 

- Ideiak antolatzeko prozeduraren bat erabiltzen du. 

- Bi zatiak erabiltzen ditu. 

- Behin betiko testuak zirriborroa hobetzen du. 

1 

0
Z

U
Z

E
N

T
A

S
U

N
A
 

2. Aurkezpena 
- Urratu asko daude, ez ditu marjinak erabiltzen eta paragrafoak 

ez ditu bereizten. 
0,5 

3. Ortografia 
- “zariak”, “irugarrenak”, “hirugarrenak”… 

 

0 

4. Zuzentasun 
gramatikala 

- Ergatibozko akatsak ditu: “Lizarrako alkate banaut ditu”, 
“irabazleak” 

- Orduak idazterakoan akatsak: “18:00” 

- Aditza eta subjetuaren arteko komunztadura akatsak ditu: 
“…100€ eman diote” 
 

0,5 

E
G

O
K

IT
A

S
U

N
A

 E
T

A
 K

O
H

E
R

E
N

T
Z

IA
 

5. Eskatutako 
zereginarekin 
bat dator eta 
eskakizunak 
bete ditu.  

- Ikasleak eskatutako informazioa ematen  du (albistearen helburua, 

nork banatu dituen sariak eta nor izan diren irabazleak). 

- Albistea beste informazio bat gaineratuz garatu du: nola ospatu 

zen ospakizuna, zer gertatu zen, edo beste edozein gauza aipatuz 

garatzen du testua. 

1 

6. Hiztegiaren 
aberastasuna 

- Erabili duen hiztegia pobrea da. Erdal kutxua  0,5 

7. Egokitasuna 
(testu 
motarekiko) 

- Albiste testuaren ezaugarriak betetzen ditu: titulua, azpititulua, 

gorputza. 

- Albistean 5 galderen erantzuna agertzen da: zer, nor, noiz, non 

eta zergatik. 

- Testua hizkuntza-erregistro egokian idatzita dago, hartzaileari 

egokitua eta testuingurua kontuan izanda. Hizkuntza neutroa da 

eta lagunarteko adierazpenak baztertzen dira. 

1 

8. Egitura 
argia, 
informazioaren 
progresio 
egokia 

- Ideiak ez daude paragrafoka antolatuta. 

- Informazioaren garapena modu logikoan egiten duen arren, 

batzuetan ideiak jarraitzea ez da erraza. 

0,5 

K
O

H
E

S
IO

A
 9. Lotura, 

erreferentea 
mantenduz 

- Ez da argi geratzen erreferentea. Hitzen ordena egokia ez 

denez, ideiak ere erreferentea galtzen dute. 

- Kohesio baliabideak ez ditu erabiltzen. 

0 

10.- Puntuazio-
markak 

- Puntuazio akatsen adibideak: “…antolatu dute .(,) Janaria eta..” 0,3 

 OSOTARA  5,3 /10 

3. adibidea: 

3. adibidea 
P

L
A

N
G

IN

T
Z

A
 

1. Zirriborroa 

- Ideiak antolatzeko prozeduraren bat erabiltzen du. 

- Bi zatiak erabiltzen ditu. 

- Behin betiko testuak zirriborroa hobetzen du. 

1 

Z
U

Z
E

N
T

A
S

U
N

A
 

2. Aurkezpena 

- Letra argiz idazten du, okertu gabe.  

- Testua paragrafotan egituratzen du. 

- Marjinak ez dira argiak 

0,5 

3. Ortografia - Ez du akats ortografikorik egin 1 

4. Zuzentasun 
gramatikala 

- Ergatiboaren akatsak ageri dira baina ez du komunikazioa 
eragozten: “150€ eraman zituen pertsona(k)”; “Ibai(k) lortu egin 
zuen”. 

- Komunztadura eta arau gramatikalak ongi betetzen ditu. 

- Perpaus aberats batzuen erabilera. 

 
0,5 

E
G

O
K

IT
A

S
U

N
A

 E
T

A
 K

O
H

E
R

E
N

T
Z

IA
 

5. Eskatutako 
zereginarekin 
bat dator eta 
eskakizunak 
bete ditu.  

- Ikasleak eskatutako informazioa ematen  du (albistearen helburua, 

nork banatu dituen sariak eta nor izan diren irabazleak). 

- Albistea beste informazio bat gaineratuz garatu du: nola ospatu 

zen ospakizuna, zer gertatu zen, edo beste edozein gauza aipatuz 

garatzen du testua. 

 

1 

6. Hiztegiaren 
aberastasuna 

- Erabili duen hiztegia  ez da oso aberatsa eta egokia da. Erdal 

kutsu apur batekin esamoldeetan: “piruleta” “giro ona” “Gure 

pozarako” 

 

0,5 

7. Egokitasuna 
(testu 
motarekiko) 

- Albiste testuaren ezaugarriak betetzen ditu: titulua, azpititulua, 

gorputza. 

- Albistean 5 galderen erantzuna agertzen da: zer, nor, noiz, non 

eta zergatik. 

- Testua hizkuntza-erregistro egokian idatzita dagoen arren, 

batzuetan hizkuntza ez da guztiz neutroa. 

 

0,5 

8. Egitura 
argia, 
informazioaren 
progresio 
egokia 

- Ideiak paragrafoka antolatzen ditu. 

- Eskatutako testu motaren egitura errespetatzen du. 

- Informazioaren garapena modu logikoan egiten du, kontraesanik 

gabe baina errepikapenak daude, “giro ona”. 

 

0,5 

K
O

H
E

S
IO

A
 9. Lotura, 

erreferentea 
mantenduz 

- Batzuetan erreferentea galtzen da, lokailu sinpleak erabiliz eta 

hitzen ordena ez da egokiena. 

 

0,5 

10.- Puntuazio-
markak 

- Hiru koma akats ditu 

“Orokorrean(,)  lehenengo…”; “kasu honetan(,) bi bonboi…”. 
0,7 

 
OSOTARA 

 
 

6,7/10 

4. adibidea: 

4. adibidea 
P

L
A

N
G

IN

T
Z

A
 

1. Zirriborroa 

- Ideiak antolatzeko prozeduraren bat erabiltzen du. 

- Bi zatiak erabiltzen ditu. 

- Behin betiko testuak zirriborroa hobetzen du. 

 

1 

Z
U

Z
E

N
T

A
S

U
N

A
 

2. Aurkezpena 

- Letra argiz idazten du, okertu gabe eta marjinak utziz.  

- Testua paragrafotan egituratzen du. 

- Oro har txukuntasuna nabari da. 

 

1 

3. Ortografia - Akats ortografiko bakarra: “ozpakizuna/ospakizuna”. 
0,8 

4. Zuzentasun 
gramatikala 

- Ez du akats morfosintaktikorik egiten. 

- Komunztadura eta arau gramatikalak ongi betetzen ditu. 

- Perpaus aberats batzuen erabilera. 

- Akats gramatikal gutxi ditu: “ospakizun bat egon (izan) da”; “ 
begira (begian) sartu zitzaion” 

 

0,5 

E
G

O
K

IT
A

S
U

N
A

 E
T

A
 K

O
H

E
R

E
N

T
Z

IA
 

5. Eskatutako 
zereginarekin 
bat dator eta 
eskakizunak 
bete ditu.  

- Ikasleak eskatutako informazioa ematen  du (albistearen helburua, 

nork banatu dituen sariak eta nor izan diren irabazleak). 

- Albistea beste informazio bat gaineratuz garatu du: nola ospatu 

zen ospakizuna, zer gertatu zen, edo beste edozein gauza aipatuz 

garatzen du testua. 

 

1 

6. Hiztegiaren 
aberastasuna 

- Erabili duen hiztegia ez da pobrea baina gaztelaniazko kalkoren 

bat erabiltzen du 

“microipuina altuan (ozen) irakurri…” 

- Hizte apur bat errepikakorra da. 

“saria… saria… irabazi… irabazi” 

 

0,5 

7. Egokitasuna 
(testu 
motarekiko) 

- Albiste testuaren ezaugarriak betetzen ditu: titulua, azpititulua, 

gorputza. 

- Albistean 5 galderen erantzuna agertzen da: zer, nor, noiz, non 

eta zergatik. 

- Testua hizkuntza-erregistro egokian idatzita dago, hartzaileari 

egokitua eta testuingurua kontuan izanda. Hizkuntza neutroa da 

eta lagunarteko adierazpenak baztertzen dira. 

 

1 

8. Egitura 
argia, 
informazioaren 
progresio 
egokia 

- Ideiak paragrafoka antolatzen ditu baina batzuetan ideia 

ezberdinak paragrafo beran sartu ditu . 

- Eskatutako testu motaren egitura errespetatzen du. 

- Informazioaren garapena modu logikoan egiten du, kontraesanik 

gabe baina errepikapenak daude. 

 

0,5 

K
O

H
E

S
IO

A
 

9. Lotura, 
erreferentea 
mantenduz 

- Testu antolatzaile eta lokailu egokiak erabiltzen ditu. 

- Erreferentzia mekanismoak zuzen baliatzen ditu. 

 

1 

10.- Puntuazio-
markak 

- Bi koma akats egin ditu: “Sarien irabazleak aipatu dituztenean(,) 

haien saria…”. 

 

0,8 

 
OSOTARA 

 
 

 8,1/10 



 

 

26 

III. IRAKURKETA PROZESUAK 
 

ITEMAREN ERANTZUNAREN MOTA ETA TESTU MOTAK 
 

Irakurketa prozesuak: IZA, L. (2007) lanetik ateratako taula. Irakurketa plana haur eta lehen 
hezkuntzako ikastetxeetan. Eskolako liburutegiak. Blitz, liburutegiko sagua. Nafarroako 
Gobernua. Or.17-22. 
https://www.educacion.navarra.es/documents/713364/714655/elplandelecturaeusk.pdf/3e8109e

9-b065-4975-98c8-7fc6b7cd92dc 

 

Irakurketa prozesuak Definizioa 

Informazioa aurkitzea eta 

eskuratzea (testuko zati jakinei 

erreparatzea) 

Testuan bertan ageriko informazioa lokalizatzea, hitz berak 

Erabiliz edo sinonimoak erabiliz. 

Interpretatzea eta integratzea 

(Testu barruko erlazioak 

ulertzea: testua osotara hartuta 

eta testuko zatien arteko 

erlazioa kontuan hartuta) 

Interpretatzea: testua logikaz ulertzea. Honek informazioa 

erkatzea eta egiaztatzea, inferentziak egitea edo laguntza 

probak identifikatzea dakar. 

Integratzea: ulermen orokorra: testutik funtsezkoena 

ateratzea, testua bere osotasunean hartuta. (Ideien arteko 

hierarkia ezartzea; ideiarik orokorrena eta gehien gailentzen 

den ideia aukeratzea). 

Hausnartzea (Testuaren 

kanpo-ezagutza erabiltzea) 

Edukiaren gaineko hausnarketa: testuko baieztapenak 

ebaluatzea eta testuaz kanpotik dakigunarekin egiaztatzea, 

edukia kritikoki aztertu ahal izateko edo errealitate horren 

irudikapenaren iritzia izateko. 

Formaren gaineko hausnarketa: arlo morfosintaktikoan, 

lexiko-semantikoan eta testuzkoan, testuaren ezaugarri 

linguistikoak ebaluatzea. 

 
Ebaluazio diagnostikoaren esparru teorikoa ere kontsulta daiteke. Bigarren Hezkuntza. Or. 35-39 
prozesu bakoitzean lan egiten duten eginkizunen adibideak eskaintzen dira: 
https://www.educacion.navarra.es/documents/57308/57722/Marcoteorico2.pdf/7e430de5-1b5b-
485f-b26d-c7697ac29915 
 
 
Idatzizko ekoizpena zuzendu eta ondoren lantzeko, Idatzizko testuak zuzentzeko 

orientabideak lana kontsultatzea gomendatzen da. Ebaluazio diagnostikoa. Bigarren 

Hezkuntza. Hezkuntzako Ikuskapen Koadernoak. Nafarroako Gobernua. 2009. 

https://www.educacion.navarra.es/documents/713364/714655/competencia.pdf/b34fa63b-0072-42b8-

8821-da44faa82021 

  

https://www.educacion.navarra.es/documents/713364/714655/elplandelecturaeusk.pdf/3e8109e9-b065-4975-98c8-7fc6b7cd92dc
https://www.educacion.navarra.es/documents/713364/714655/elplandelecturaeusk.pdf/3e8109e9-b065-4975-98c8-7fc6b7cd92dc
https://www.educacion.navarra.es/documents/57308/57722/Marcoteorico2.pdf/7e430de5-1b5b-485f-b26d-c7697ac29915
https://www.educacion.navarra.es/documents/57308/57722/Marcoteorico2.pdf/7e430de5-1b5b-485f-b26d-c7697ac29915
https://www.educacion.navarra.es/documents/713364/714655/competencia.pdf/b34fa63b-0072-42b8-8821-da44faa82021
https://www.educacion.navarra.es/documents/713364/714655/competencia.pdf/b34fa63b-0072-42b8-8821-da44faa82021

 Testuen sailkapena honako kontzeptu hauetan oinarritu da: (2018ko PISA 

Irakurketarako Gaitasun Esparruan oinarritua) 

 

 Testu jarraiak edo testu etenak:  

o Jarraia: paragrafoetan antolatutako enuntziatuek osatzen dituztenak dira, 

puntuazio-arauak betetzen dituzte. Izenburuek eta edukiek, edo letra tamaina 

nahiz letra tipoaren formatu desberdinak erabiltzeak, testuaren antolaketa 

ezagutzen laguntzen dute. Testu-lokailuek informazio logiko garrantzitsua 

ematen dute. 

 

o Etena: beste modu batez antolatzen dira, beraz, bestelako irakurketa-

ikuspegia eta irakurketa ez-linealeko estrategiak behar dituzte. Testua 

hainbat elementu grafikorekin nahasten dute eta informazioa hainbat 

modutan aurkezten dute. Testu etenaren adibideak: zerrendak, taulak, 

grafikoak, diagramak, iragarkiak, infografiak, programazioak, katalogoak, 

aurkibideak… 

 Testu motak: instrukzio, deskripzio, narrazio, azalpen, argudio eta transakzio-testua. 

 Testu-generoak. 

 

 

 Itemen sailkapena, eskatzen duten erantzun motaren arabera: (Hezkuntza 

Ebaluaziorako Institutu Nazionalaren ebaluazioaren kontzeptu-esparruan oinarrituta) 

 

 Erantzun itxia: ikasleek eskainitako aukera bat baino gehiago hautatu behar dute, 

ideiak erlazionatu, baieztapen baten egiazkotasuna edo faltsutasuna ezarri, aukera 

jakin batzuk ordenatu eta abar.  

 Erantzun erdi-eraikia: lauki edo espazio bat edo batzuk hitz edo zifra batekin 

betetzea eskatzen dute, esaldi bat baino gehiago osatzea edo galderaren bati 

erantzun labur batekin erantzutea. 

 Erantzun irekikoa edo eraikia: ikasleek egitea eskatzen dute. 

IV. KOADERNOA SOLUZIOEKIN 
 

Azkenik, ikasleei emandako liburuxka bera ageri da atal honetan item bakoitzaren erantzuna 

adierazi dugularik. 

------------------------------------------------------------- 
 

I. KAPITULUA.   Untxi-gordelekuan behera 

 Alizia nekatzen hasia zen ibaiertzean bere ahizparen ondoan eserita eta zereginik gabe 

egoteaz. Behin edo birritan begiratu zion ahizpa irakurtzen ari zen liburuari, eta irudi edo 

elkarrizketarik ez zeukala ikusirik, pentsatu zuen: “Zertarako balio du liburu batek irudi eta 

elkarrizketarik ez badauka?”. 

 Hala kontuak, pentsatzen ari zen ea merezi zuen bitxiloreak biltzen hasteko nekea 

hartzea, gero haiekin txirikorda bat pozarren egiteko, eta hara non, ezustean, ondotik begi 

arrosadun Untxi Zuri bat lasterka igaro zitzaion. 

 Hain gauza bitxia ere ez zen hura; eta Aliziari ez zitzaion hain bitxia ere iruditu Untxiaren 

bakarrizketatik hitz hauek entzutea: 

 —Ai, ene! Ai, ene! Zein berandu iritsiko naizen! 

 Hala ere, Untxiak barneko sakelatik erloju bat atera, ordua begiratu eta presaka alde egin 

zuenean, Alizia jauzi batez altxatu zen, une hartan konturatu baitzen inoiz ez zuela ikusi barneko 

sakela zeukan eta, are gutxiago, handik erloju bat ateratzen zuen untxirik. Eta, jakin-minaren 

jakin-minez, haren atzetik abiatu zen landan zehar, lasterka, eta garaiz iritsi zen hura landare-

hesiaren azpian zegoen untxi-gordeleku handi batean desagertzen ikusteko. 

 Istantean, Alizia untxiaren atzetik joan zen, gero handik nola demontre aterako zen 

pentsatu ere egin gabe. 

 Hasierako zatian, untxi-gordelekua tunel baten modukoa zen, eta gero bat-batean 

amiltzen zen beherantz, benetan bat-batean. Izan ere, Aliziak une bakar batez ere ez zuen 

aukerarik izan nola gelditu zitekeen pentsatzeko, ordurako putzu sakon moduko batean erortzen 

ari baitzen. 

 Edo putzua oso sakona zen, edo oso poliki erortzen ari zen, behera bidean Aliziak aski 

denbora izan baitzuen ingurumariari begiratu eta bere buruari galdetzeko ea segidan zer 

gertatuko zitzaion. Lehenbizi, behera begiratzen eta nora zihoan jakiten saiatu zen, baina ilunegi 

zegoen ezer ikusi ahal izateko. Gero, putzuko paretetara begiratu zuen, eta konturatu zen ontziz 

eta liburuetarako apalategiz beteta zeudela; han-hemenka, mapak eta margolanak zeuden 

gakoetatik zintzilik. Bidean, pote bat hartu zuen apal batetik. Etiketan “LARANJA-MARMELADA” 

zioen, baina nahigabe handia hartu zuen hutsik zegoela ikustean; ez zuen bota nahi izan, beheko 

norbait hiltzeko beldurrez, eta erorialdian topatu zuen beste apal batean uzteko moldatu zen. 

“Tira!”, pentsatu zuen Aliziak berekiko. “Hau bezalako erorketa baten ondoren, bost axola 

niri eskaileretan behera bilinbolaka joatea! Etxekoek oso adoretsua naizela pentsatuko dute! 

Etxeko teilatutik erorita ere, ez nuke hitzik esango!”  

 Behera, behera, behera. Erorialdia ez zen inoiz bukatuko? 

 —Dagoeneko zenbat kilometro egin ditudan jakin nahi nuke —esan zuen ozenki—. 

Lurraren zentrora iristen ibiliko naiz, hor nonbait. Ea horrek bost mila eta bostehun kilometro 

egingo lukeela uste dut...(…) 

 —... baina zein herrialdetan nagoen galdetu beharko diet, noski. Andrea, arren, hau 

Zeelanda Berria da ala Australia? 

 Eta, hori esaten ari zela, buru-makurtze bat egiten saiatu zen... pentsa, erortzen ari zarela 

erreberentzia bat egitea! Hori egiteko gauza izango zinateke zu? 

 —Eta andreak oso neska ezjakina naizela pentsatuko luke! Ez, hobe dut ez galdetzea; 

beharbada idatzita ikusiko dut tokiren batean. 

 Behera, behera, behera. Beste zereginik ez zegoenez, Alizia berehala hasi zen berriro 

hitz egiten. 

 —Uste dut Mixak nire falta sumatuko duela iluntzean! —Mixa katua zen—. Espero dut 

norbaitek askaltzeko esne-platertxoa ipintzea. Ene Mixa maitea! Hemen behean nirekin egongo 

ahal zinen! Zoritxarrez, airean ez dago sagurik, baina saguzar bat harrapa zenezake, sagu baten 

oso antzekoa dena. Baina ez dakit katuek saguzarrak jaten ote dituzten. 

 Eta une hartan Alizia loguratuta sentitzen hasi zen, eta, ametsetan bezala, bere 

buruarentzat jarraitu zuen esaten: 

 —Katuek saguzarrak jaten dituzte? Katuek saguzarrak jaten dituzte? Eta, batzuetan: 

Saguzarrek katuak jaten dituzte? —Zeren, bistan denez, galderen erantzunik ez zekienez, berdin 

baitzion alde batera zein bestera egiteak. Lokartzen ari zela sentitu zuen, eta amesten hasi zen 

Mixaren eskutik helduta zihoala eta seriotasunez galdetzen ziola: “Orain, Mixa, esadazu egia: jan 

al duzu inoiz saguzar bat?”, eta bat-batean, dinbili-danbala!, adar eta hosto meta baten gainera 

erori zen. Hantxe amaitu zen neskatoaren jaitsiera. 

 Aliziak ez zuen batere minik hartu, eta berehala altxatu zen. Gorantz begiratu zuen, baina 
dena ilunpean zegoen. Aurrean beste igarobide luze bat zeukan, eta Untxi Zuria artean begien 
bistan zegoen, arrapaladan zihoala. Ez zegoen denbora galtzerik: Alizia haizea bezain arin joan 
zen haren atzetik, eta bihurgune batean desagertu baino lehen hauxe esaten entzun zion: 

 —Bibote bat eta belarri bi, berandu egiten ari zait niri! 

Alizia herrialde miresgarrian, Lewis Carroll (itzultzailea: Manu López Gaseni), Pamiela. 
(Moldatua) 

1. Zein da lehenengo kapituluaren izenburua? 

 

Untxi-gordelekuan behera. 

 

2. Non dago Alizia? Non kokatzen da ipuina? 

 
A. Itsasoan. 

B. Mendian. 

C. Australian. 

D. Ibaiertzean. 

 

3. Zertan ari zen Alizia Untxi Zuria bat-batean pasatzen ikusi zuenean?  

 
A. Bere ahizparen liburuari begira ari zen. 

B. Irudirik gabeko liburuei buruz hausnarrean ari zen. 

C. Txirikorda bat egiteko bitxiloreak biltzen ari zen. 

D. Zerbait egitea pentsatzen ari zen. 

 

4. Zerk eman zion atentzioa Aliziari? 

 
A. Untxi Zuria bere ondotik lasterka igarotzeak. 

B. Untxi Zuriak barneko sakela izateak.  

C. Untxi Zuria hitz egiteko gai izateak. 

D. Untxi Zuriak begi arrosak edukitzeak. 

 

5. Alizia untxiaren atzetik zihoala, non sartu zen? 

 

Untxi-gordelekuan. 

6. Ekintzak antolatu (idatzi 1, 2, 3, 4, 5, 6): 

 

 

6 Adar eta hosto meta baten gainera erori zen.  

1 Behera begiratzen eta nora zihoan jakiten saiatu zen.  

3 Pote bat hartu zuen apal batetik.  

2 Putzuko paretetara begiratu zuen.  

5 Loguratuta sentitu zen.  

4 Potea apal batean utzi zuen.  

 

7. “Hori egiteko gauza izango zinateke zu?” esaldian, norekin ari da narratzailea?  

 
A. Aliziarekin. 

B. Untxi Zuriarekin.  

C. Irakurlearekin. 

D. Antipatikoekin. 

 

8. Zein da testuan agertzen den “haizea bezain arin” esamoldearen baliokidea?  

 
A. Ilunpean. 

B. Begien bistan. 

C. Bihurgune batean. 

D. Arrapaladan.  

 

9. Irakurritako testuaren zatirik luzeena, Alizia…. 

 
A. … untxiaren atzetik abiatzen denean gertatzen da. 

B. … putzu sakon batean erortzen den bitartean gertatzen da. 

C. … untxi-gordelekua igarotzen duen bitartean gertatzen da.  

D. … liburu bat irakurtzen ari den bitartean gertatzen da. 

 

Lehenengo testuko galderen amaiera 

Irakur itzazu hiru testu hauek (SEGAPOTO, TXINAKO EMAKUMEAK eta SILABA 

BATENGATIK) eta erantzun galderei. 

  

 

Segapoto bertsolaritza mundura zuzenduta dagoen aplikazioa da. Lasai, ez dago-eta zertan 

trebea izan; aplikazioak berak lagunduko dizu bertsoak osatzen. Horretarako, sinonimo eta 

errimen bilatzailea, baita silaba eta errima zuzentzailea ere baditu. Lerro bakoitzeko silaba 

kopurua egokia denean, aplikazioan agertzen den eskuineko irudia aldatu egingo da, egokitasuna 

adieraziz. Gainera, neurria aukeratu ostean, hari dagozkion doinu batzuk entzun daitezke laguntza 

bezala. 

Segapoto Ion Lizarazu gazte gipuzkoarraren karrera amaierako proiektua da.   

             (Moldatua) 

 

ORAIN DELA 400 URTE TXINAKO EMAKUMEEK HIZKUNTZA BAT 

ASMATU ZUTEN EUREN ARTEAN SOILIK HITZ EGITEKO 

Irudikatu XVII. mendean Txinan bizi den emakumea zarela. Urrunean 

isolatuta dagoen landa ingurunean bizi zara, haurtzarotik hankak lotuta izan 

dituzu etxekoa ez den beste inorekin ez erlazionatzeko. Zure gelan igarotzen 

dituzu orduak, ohikoak diren jarduerak egiten, hau da, josten edo kozinatzen. 

Ez zara eskolara joan eta ez da erraza beste emakumeekin komunikatzea, 

are gutxiago elkarrizketa pribatu bat izatea. Egoera honetan, zer egingo 

zenuke zuk? Beraiek hizkuntza sekretu bat asmatu zuten.  

Hizkuntza hau eskuinetik ezkerrera irakurtzen da eta lau dialektoren arteko 

nahasketa da. Sinbolo bidez idazten da eta  sinbolo bakoitzak silaba bat 

ordezkatzen du. Sinboloz osatutako hitzek eta esaldiek osatzen dute 

hizkuntza hau. Banbu punta zorrotzak eta tinta inprobisatua erabili zituzten 

hizkuntza ezkutu hau idazteko. Benetan harrigarria! 

Gaztezulo, 14/12/2021. 

10. Nor da Ion Lizarazu? 

 

Segapoto aplikazioaren egilea 
 

11. Norentzat egin da aplikazioa? 
 

A. Bertsozale ez denarentzat. 

B. Trebeentzat. 

C. Zuzentzaileentzat. 

D. Bertsozaleentzat. 

 
12. Noiz aldatuko da aplikazioaren eskuineko irudia?  

 
A. Egokitasunez jokatzen duenean. 

B. Lerro bakoitzeko neurria aproposa denean.  

C. Lerro bakoitzeko errima zuzena denean. 

D. Doinuak entzuteko prest daudenean. 

 

13. Zergatik asmatu zuten Txinako emakumeek hizkuntza sekretu bat? 

 

A. Isolatuta bizi zirelako. 

B. Lotuta uzten zituztelako. 

C. Eskolan hitz egitea debekatuta zegoelako. 

D. Beste zereginik ez zutelako. 

 

 

Silaba batengatik  

 
Kantu bat idaztean 

hon-dar-tza-ra joaten naiz men-di-ra joan nahi izan arren 

mai-ta-tu esaten dut mai-te beharrean 

nahiago dut a-la-ba bat, se-me bat baino, 

edo Gas-teiz-en ordez Bil-bon egon naiteke 

eta mu-ga-ga-be-ko baino in-fi-ni-tu erabiltzen dut. 

Au-rre-ra esaldiaren atzean jartzen dut 

eta na-hi-a-go esaten dut, hasieran nahi ez banuen ere. 

Su-a bihurtzen dut pa-si-o 

eta kan-ta a-bes-ti.  

 

Silaba batengatik 

laba batengatik 

su 

mendi 

edo sumendi. 

Jon Maia, Kantu bat gara liburutik (egokitua) 

14. Hizkuntza idatzi hau nola irudikatzen da?  

 

A. Adarrez. 

B. Hitzez. 

C. Sinboloz. 

D. Silabez. 
 

15. Zein da azkeneko testu honetako aditzen subjektua? 

 

A. Zu. 

B. Ni. 

C. Gu.  

D. Hi. 
 

16. Hitzen arteko marrak zer irudikatzen du? 

 

Silaben banaketa. 
 

17. Egileak zertarako bereizten ditu hitz batzuen silabak?  

 

A. Poema honetan neurri zuzena lortzeko. 

B. Poemak osatzean silabek duten garrantziaz ohartzeko. 

C. Bertso bukaeran errima lortzeko. 

D. Poeman hitzek duten garrantziaz ohartzeko. 
 

18. Baieztapen hauek egia ala gezurra diren esan: 

 E G 

A. Hiru testuetan errima garrantzitsua da.  x 
B. Hiru testuetan silaba hitz gakoa da. x  
C. Hiru testuek bertsoekin zerikusia dute.  x 
D. Silabak eta sinboloak daude hiru testuetan.  x 
E. Hiru testuek sormenarekin nolabaiteko erlazioa badute. x  

 

19. Zein da zuzena?  

 

A. Elkarren ondoan dauden hiru albiste dira. 

B. Hiru zatitan banatutako artikulua da. 

C. Elkarren ondoan dauden hiru testu desberdin dira. 

D. Gai bera duten hiru testu dira. 

Bigarrengo testuko galderen amaiera.

BALDINTZAK 
 
1. Egileak eta lanak 

 Egileak 16 urtetik gorakoak izanen dira.  

 Gaia librea da. 

 Mikroipuina euskaraz idatziko da. 

 Jatorrizkoa eta argitaratu gabea izanen 
da. 

 Mikroipuinak, gehienez ere, 100 hitz 
izanen ditu. 

 Egile bakoitzak ezin izanen du lan bat 
baino gehiago aurkeztu. 

 
2. Kategoriak 

1. Modalitate orokorra; 
Pirinioetan bizi, erroldatuta egon 
edo etxea duen orori zuzendua. 

 
2. Euskara ikasleak: 
Pirinioetako euskaltegietako 
ikasleei zuzendua. 

 
3. Non eta nola aurkeztu 
Lanak posta elektroniko bidez igorriko dira 
helbide honetara: 
pirimikroipuilehiaketa@gmail.com 

 
Mezuak honako informazio hau edukiko du: 

 
1.Postaren izenburua: 
Pirinioetako V. Mikroipuin Lehiaketa-Euskara 
ikasleak ala Pirinioetako V. Mikroipuin 
Lehiaketa-Orokorra, kasuan kasu. 

2.Word formatuko artxiboa, aurkezten    
den ipuinarekin, ezizen batekin honela 
izendatuko dena:  (EZIZENA)-ipuina. 
Adib: AUÑAMENDI-ipuina. 

 
3. Word formatuko artxiboa, egilearen 
datuak jasoko dituena eta ezizen 
berarekin izendatuko den: (EZIZENA)-
egilea. 
Adib: AUÑAMENDI-egilea. Artxiboan 
honakoa adieraziko da: egilearen izena, 
helbidea, NAN zenbakia, e-posta 
helbidea, telefono zenbakia eta 
euskaltegiaren izena (ikaslea izanez 

gero). 
 

4. Epea 
Zabalik dago 2023ko apirilaren 5a arte. 
 
5. Epaimahaia: 
Honakoek osatuko dute: euskara teknikari 
batek eta literatura gaietan aditu/zaletu 
diren bi lagunek. 
 
6. Sariak 
1. Orokorra: 1.saria 150€; 2. saria: oparia 
2. Euskara ikasleak: 1. saria: 100€;               
lkj2. saria: oparia 
 
7. Ebazpena eta sari-banaketa 
Sari-banaketa 2023ko maiatzaren 5ean, 
18:00etan, Aezkoako etxean (Aribe). 
Ebazpena aurretik jakinaraziko da. 
 
8. Saritutako lanak Mendixut aldizkarian 
argitaratuko dira. Aurkeztutako lan 
guztiekin edizio digital bat eginen da, parte 
hartzaile guztiei helarazteko. 
 
9. Sariak eman gabe gera daitezke, baldin 
eta, epaimahaiaren irizpidearen arabera, 
idazlanek behar bezalako merezimendurik 
ez badute. 
 
10. Lehiaketa honetan parte hartzeak arau 
hauek onartzea dakar. 

 
 

 
 

Antolatzaileak: Artzibar, Auritz, Erroibar,  
Luzaide, Orreagako udalak; Aezkoa,  
Erronkariko eta Zaraitzuko ibarretako batzordeak.  
 
Laguntzailea: Nafarroako Gobernua 

 

mailto:pirimikroipuilehiaketa@gmail.com

20. Lehiaketa hau honako hauek antolatzen dute: 

 
A. Nafarroako Gobernuak. 

B. Pirinioetako euskaltegiek. 

C. Aezkoa ibarrak. 

D. Nafarroako Pirinioetako hainbat udal eta ibarrek. 

 

21. Parte hartu ahal izateko, zeintzuk dira bete beharreko baldintzak? 

 
A. 16 urte baino gehiago izatea eta Pirinioei buruz idaztea. 

B. Euskaraz idaztea eta lan berria izatea. 

C. Gutxienez 100 hitzetako mikroipuina idaztea. 

D. Gai libreko ahalik eta lan gehien aurkeztea. 

 

22. Zenbat sari banatuko dituzte?  

 
A. Bat. 

B. Bi. 

C. Hiru. 

D. Lau. 

 

23. Non izanen da sari-banaketa? 

 
A. Artzibarren. 

B. Erroibarren. 

C. Erronkaribarren. 

D. Aezkoan. 

 

24. Lehiaketan parte hartzeko… 

 
A. …mikroipuin bat idatzi ondoren, Aezkoara bidaliko da. 

B. …mikroipuin batzuk idatzi ondoren, saria jaso daiteke. 

C. …baldintzetan ematen den posta elektronikora bidaliko da mikroipuina. 

D. …zure abizenak armarri bat eduki behar du. 

25. Zer testu mota da hau? 

 
A. Ipuina. 

B. Albistea. 

C. Jarraibideak. 

D. Dekalogoa. 

 

26. Ondorengo baieztapenetatik, zein da zuzena? 

 
A. Lanak benetako izenarekin sinatuta bidali behar dira. 

B. Pertsona batek bi modalitateetan parte har dezake. 

C. Irabazlearen izena 2023ko maiatzaren 5a baino lehen jakingo da. 

D. Epaimahaia bi pertsonak osatzen dute. 

---------------------------------------- 

27. Ekoizpen idatzia. 

Pirinioetako V. Mikroipuin Lehiaketaren sari banaketa izan da eta egunkarian ospakizun honen 

berri eman duzu. Helburua: sari banaketa honen ospakizunaren berri ematen duen albiste bat 

idaztea. 

 Idatzi behar duzun testuaren ezaugarriak: 

Gaia: Pirinioetako V. Mikroipuin Lehiaketaren sari banaketaren ospakizunaren berri ematea.  

 Albistearen egitura (Titularra, Azpititularra eta Gorputza). 

 Gertakarien berri eman behar duzu, non, noiz, nork, nor, zergatik (eta sarri nola) galderei 

erantzunez. 

 Gorputza garatzeko galdera lagungarriak: 

1. Nork banatu zituen sariak? 

2. Zer sari irabazi zituzten eta nor izan ziren irabazleak? 

3. Ospakizunaren nondik-norakoak. Sari banaketaz gain, zer gehiago egon zen? 

Zer gertatu zen? Nola amaitu zen ospakizuna? 

 

Ez ahaztu: 

 Egunkarian argitaratuko den albistea dela kontuan hartuta, erabili hizkuntza-erregistro 

egokia.  

 Hitz kopurua: 150, gutxi gorabehera. 

 

Kontuan hartu nola sortu behar duzun testua: 

1. Pentsatu hasierako planteamendua (derrigorrezkoa). 

2. Prestatu zirriborroa (derrigorrezkoa). 

3. Idatzi behin betiko testua (derrigorrezkoa). 
 


